
COVID-19

ᐁᐅᒄ ᐅᔫ ᒉ ᐃᐦᑎᑦ ᐊᐧᐁᓐ ᐋᐦᑯᓯᑌ᙮ ᒥᐦᒉᑐ ᐊᐧᐁᓂᒌ ᓂᑐᐦᑯᐃᓂᑲᒥᑯᐦᒡ ᒋᑲ ᓂᑑᒋᔅᒉᔨᒫᑲᓅᒡ ᐁ ᐊᔮᐧᐋᐧᑫᓂᒡ ᐅᔫ 
ᔦᐦᔦᐧᐃᓈᔅᐱᓀᐧᐃᓂᔫ᙮

ᐊᓂᑌ ᐱᒧᐦᑌᐦᐁᐤ ᒪᓯᓇᐦᐄᒉᐅᑲᒥᑯᐦᒡ ᐁᑯᑌ ᒉ ᐅᐦᒋ ᐧᐃᔦᔨᐦᑖᑲᓅᐦᒡ ᐁ ᑯᔥᐸᓈᑕᓂᐧᑫ ᑯᑕᒃ ᐊᐧᐁᔫᐦ ᒉᒌ ᑳᐦᒋᑎᓇᐦᐧᑳᐤ  ᐅᔫ 
ᐋᐦᑯᓯᐧᐃᓂᔫ᙮ 

ᒥᐦᒉᐧᑖᐤ ᐁᐅᒄ ᐁ ᐃᔑᓈᑯᐦᒡ ᐊᐧᐋᔥ ᐁᒌ ᓂᑑ ᒋᔅᒉᔨᒫᑲᓅᑦ ᐋᐦᑯᓰᐅᑲᒥᑯᐦᒡ, ᔮᐸᒡ ᒋᔅᑯᑕᒫᒉᐅᑲᒥᑯᐦᒡ ᒋᑲᒌ ᓂᑑ ᒋᔅᑯᑕᒫᓱᔫᐦ ᐧᐄᒋᔖᓐᐦ᙮ 

ᐃᔑᓈᑯᓂᒉ ᐊᓐ ᐊᐧᐋᔥ ᐁ ᓂᑐᐧᐁᔨᐦᑖᑯᓂᔨᒡ ᔮᐧᑳᐤ ᒉᒌ ᓇᓈᑲᒋᐦᐋᑲᓅᑦ ᐯᔭᒄ ᐊᓂᔫ ᐅᓃᒋᐦᐄᒄ ᒋᑲ ᓂᑐᐧᐁᔨᐦᑖᑯᓯᔫ ᒉᒌ ᐧᐄᑕᐸᒥᑯᑦ 
ᐧᐄᒋᐧᐋᐧᐋᐦᒡ ᒣᐧᑳᒡ ᐁ ᓂᑑᒉᔅᒉᔨᐦᑖᑯᓂᔨᒡ ᐁ ᐊᔮᐧᑫ ᐅᔫ ᔦᐦᔦᐧᐃᓈᔅᐱᓀᐧᐃᓂᔫ᙮ 

ᒉᑳᑦ ᒥᓯᐧᐁ ᐊᐧᐋᔥ ᓂᑑ ᒋᔅᒉᔨᒫᑲᓅᑌ ᐁ ᐊᔮᐧᑫ ᐅᔫ ᔦᐦᔦᐧᐃᓈᔅᐱᓀᐧᐃᓂᔫ ᓇᒧᐃ ᑲᑕ ᐅᐦᒋ ᒥᔅᑳᑲᓅᔫ ᒉᒌ ᐊᔮᑦ, ᐁᒄ ᒫᒃ ᒦᓐ ᑳᐤ 
ᒉᒌ ᓂᑑ ᒋᔅᑯᑕᒫᓲᑦ ᐃᔅᑯᑕᒃ ᒌ ᐧᐄᐦᑕᒧᐧᐋᑲᓅᑌ ᐁᑳ ᐊᔮᑦ ᐅᔫ ᐋᐦᑯᓯᐧᐃᓂᔫ᙮ 

ᒌ ᓂᑑ ᒋᔅᒉᔨᒫᑲᓅᑌ ᐊᓐ ᐊᐧᐁᓐ ᑳ ᐋᐦᑯᓯᑦ ᑲᔦ ᐊᐧᐁᔫ ᑳ ᐸᐯᔓᐧᐋᐸᒫᐧᑫ ᒫᒃ ᑳ ᐧᐄᒋᐸᐹᒥᐸᔨᒫᐧᑫ ᐁᑯᑦ ᒉ ᐅᐦᒋ 
ᐧᐃᔦᔨᐦᑕᐦᐧᑳᐤ ᐊᓂᒌ ᐊᐦᑖᐧᐃᓐ ᒥᔫᐱᒫᑎᓰᐧᐃᓂᔫ ᑳ ᓇᓈᑲᒋᐦᑖᐧᑖᐤ ᒉ ᒋᐸᐦᐆᓱᐧᐋᐧᑫᓂᒡ ᐅᒌ᙮

ᐊᓂᒌ ᐊᐦᑖᐧᐃᓐ ᒥᔫᐱᒫᑎᓰᐧᐃᓂᔫ ᑳ ᓇᓈᑲᒋᐦᑖᐧᑖᐤ  ᒋᑲ ᐧᐄᐦᑕᒫᑯᐧᐋᐅᒡ ᑎᔮᐦᑲᐦᐆᑯᐧᐁᐧᑫ ᐆ ᐋᐦᑯᓯᐧᐃᓐ ᐊᓂᑕ ᒥᔮᒨ ᐧᐄᒋᔦᒄ 
ᐧᐋᔅᑳᐦᐄᑲᓐ᙮

ᐊᓂᒌ ᐱᒧᐦᑌᐦᐁᐤ ᒪᓯᓇᐦᐄᒉᐅᑲᒥᑯᐦᒡ ᐋᐸᑎᓰᓲᒡ ᐁᐅᑯᓂᒡ ᒉ ᒪᓯᓇᐦᐧᐋᐧᑖᐤ ᐊᓂᔫᐦ ᐊᐧᐁᔫ ᐁᒌ ᐯᔓᐧᐋᐸᒥᑯᑦ ᐊᓐ ᐊᐧᐁᓐ ᐁ 
ᐧᑫᔅᐸᓈᑕᓂᔨᒡ ᒫᒃ ᒉᒌ ᑳᐦᒋᔥᑎᓇᒥᔨᒡ ᐅᔫ ᐋᐦᑯᓱᐧᐃᓂᔫ᙮ 

ᒋᑲᒌ ᐃᔑᓈᑯᓐ ᒉᒌ ᑖᐦᑳᐱᐦᒉᓇᒫᑯᔦᒄ ᐊᓂᑕ ᐁ ᐯᔭᑯᑌᐅᓯᔦᒄ ᐁᒄ ᒉ ᐧᐄᐦᑕᒫᑯᔦᒄ ᑖᓐ ᒉ ᐃᐦᑎᔦᒄ ᐁ ᒋᐸᐦᐆᓱᔦᒄ ᑲᔦ ᒉ ᓂᑑ 
ᒋᔅᒉᔨᒥᑯᔦᒄ ᐁ ᐊᔮᐧᐁᐧᑫ ᐆ ᐋᐦᑯᓱᐧᐃᓐ ᑲᔦ ᒋᑲ ᐧᐄᐦᑕᒫᑯᓈᐧᐋᐤ ᑖᐃᔥᐱᔥ ᒉ ᒌᔑᐸᔨᐦᒡ ᐁ ᒋᐸᐦᐆᓱᔦᒄ᙮ ᒣᐧᑳᒡ ᐁ ᐱᒥᐸᔨᐦᒡ ᐁ ᓂᑑ 
ᒋᔅᒉᔨᐦᑖᑲᓅᐦᒡ ᐁ ᐃᐦᑕᑯᓂᐧᑫ ᐆ ᐋᐦᑯᓱᐧᐃᓐ ᒋᑲ ᐃᔑᓈᑯᓐ ᒉᒌ ᐄᑖᑲᓅᐧᑖᐤ ᐊᐧᐋᔕᒡ ᐁ ᐯᔭᑯᐦᑖᐧᑖᐤ ᐁ ᐱᔅᒋᔖᔨᒡ ᒫᒃ ᒥᓯᐧᐁ ᐊᐧᐁᓐ 
ᐊᓂᑕ ᒋᔅᑯᑕᒫᒉᐅᑲᒥᑯᐦᒡ ᐧᐄᐧᐄᒋᐧᐋᐧᐋᐦᒡ ᒥᒄ ᒉᒌ ᓂᑑ ᐃᐦᑖᐧᑖᐤ ᐧᐁᐃᐱᔅᒌᔥ᙮ 

ᓇᒧᐃ ᓈᔅᒡ ᒋᑲ ᐅᐦᒋ ᐃᔑᓈᑯᓐ  ᐊᐧᐋᔕᒡ ᑳ ᐯᔭᑯᐦᑖᐧᑖᐤ ᐁ ᐱᔅᒋᔖᔨᒡ ᐁ ᒋᔅᑯᑕᒫᓱᐧᑖᐤ ᒉᒌ ᐄᑖᑲᓅᐧᑖᐤ ᒉᒌ ᒌᐧᐁᐧᑖᐤ ᐧᐄᒋᐧᐋᐧᐋᐦᒡ 
ᒉᒌ ᓂᑑ ᐃᐦᑖᐧᑖᐤ ᐧᐁᐃᐱᔅᒌᔥ, ᒥᒄ ᑮᐹ ᐃᐦᑖᑌ ᐊᐧᐁᓐ ᐊᓂᑕ ᐊᓂᔫ ᐁ ᐱᔅᒋᔖᔨᒡ ᐁ ᑯᔥᐸᓈᑕᓂᔨᒡ ᒉᒌ ᐊᔮᑦ ᐊᓂᔫ ᐋᐦᑯᓯᐧᐃᓂᔫ 
ᒋᓀᐅᔥ ᒫᒃ ᐊᔓᐧᐋᐱᑌ ᑖᓐ ᒉ ᐄᑖᑲᓅᑦ᙮ 

ᑖᐧᐯ ᐃᔑᓈᑯᐦᒉ ᐁ ᐃᐦᑕᑯᐦᒡ ᐆ ᐋᐦᑯᓱᐧᐃᓐ ᒋᑕᐧᐋᔒᒻ ᐅᒋᔅᑯᑕᒫᒉᐅᑲᒥᑯᐦᒡ᙮

ᒋᑲ ᒋᐸᐦᐄᑲᓅ ᒋᔅᑯᑕᒫᒉᐅᑲᒥᒄ ᒣᐧᑳᒡ ᐁ ᓂᑑ ᒋᔅᒉᔨᐦᑕᐦᐧᑳᐤ ᐱᒧᐦᑌᐦᐁᐤ ᒥᔫᐱᒫᑎᓰᐧᐃᓐ ᑲᔦ ᒌ ᐧᐄᐦᑕᐦᐧᑳᐧᐁᓂᒡ ᐊᐧᐁᔫᐦ ᒉᒌ ᑳᐦᒋᑎᓇᒥᔨᒡ 
ᐅᔫ ᐋᐦᑯᓱᐧᐃᓂᔪ, ᐊᐧᐁᔫ ᒉ ᒋᐸᐦᐆᓱᔨᒡ ᑲᔦ ᐊᐧᐁᓐ ᐁ ᓂᑐᐧᐁᔨᐦᑖᑯᓂᔨᒡ ᒉᒌ ᓂᑑ ᒋᔅᒉᔨᒫᑲᓅᑦ᙮

ᒥᓯᐧᐁ ᒋᔅᑯᑕᒧᐧᐋᑲᓂᒡ ᑲᔦ ᒋᔅᑯᑕᒫᒉᐅᑲᒥᒄ ᐋᐸᑎᓰᓲᒡ ᒋᑲᒌ ᐃᔑᓈᑯᓂᔫ ᒉᒌ ᐄᑖᑲᓅᐧᑖᐤ  ᒉᒌ ᒋᐸᐦᐆᓱᐧᑖᐤ ᐧᐄᒋᐧᐋᐧᐋᒡ ᒣᐧᑳᒡ ᐁ ᓂᑑ 
ᒋᔅᒉᔨᐦᑖᑲᓅᐦᒡ ᐆ᙮ 

ᐱᒧᐦᑌᐦᐁᐤ ᒪᓯᓇᐦᐄᒉᐅᑲᒥᐦᒡ ᐁᑯᑌ ᒉ ᐅᐦᒋ ᐧᐄᐦᑖᑲᓅᐦᒡ ᑖᓐ ᒉ ᐃᐦᑎᓈᓅᐦᒡ ᒋᑎᐦᑖᐧᐃᓄᐧᐋᐦᒡ ᐁᑳ ᒉᒌ ᒥᔅᑌᐸᔨᐦᒡ ᐆ ᐋᐦᑯᓱᐧᐃᓐ, ᑲᔦ 
ᐁᑯᑌ ᒉ ᐅᐦᒋ ᐧᐄᐦᑖᑲᓅᐦᒡ ᑖᐃᔥᐱᔥ ᒉ ᐋᐸᐦᐄᑲᓅᐦᒡ ᒦᓐ ᒋᔅᑯᑕᒫᒉᐅᑲᒥᒄ᙮

ᐁᑎᑑ ᐧᐄ ᒋᔅᒉᔨᒻᑕᒪᓀ ᑖᓐ ᒉ ᐃᐦᑎᔨᓐ ᒌᒋᐦᒡ ᐁ ᒋᐸᐦᐆᓱᔨᓐ: 
ᐅᑌ ᐃᔑ ᒪᐧᑌᐦᑕᑖᐦ 1 866 855-2811 ᒫᒃ ᒋᑲᒌ ᐊᔨᒥᐦᐋᐤ ᐊᐧᐁᓐ ᐊᓂᑌ ᒥᔫᐱᒫᑎᓰᐅᓐ ᐁ ᓇᓈᑲᒋᐦᑖᑲᓅᐦᒡ 

ᒉᒃ ᒫ ᐃᔑᓈᑯᐦᒉ ᐁ ᐃᐦᑕᑯᐦᒡ ᐆ ᔦᐦᔦᐧᐃᓈᔅᐱᓀᐧᐃᓐ
ᒉ ᐃᐦᑎᐧᑖᐤ ᒋᔅᑯᑕᒫᒉᐅᑲᒥᒄ ᐅᒋᒫᐅᒡ, ᒋᔅᒋᓄᐦᐊᒧᐧᐋᑲᓂᒡ ᑲᔦ ᒋᔅᑯᑕᒫᒉᓲᒡ 

ᐊᐧᐋᔥ ᒫᒃ ᒋᔅᑯᑕᒫᒉᐅᑲᒥᒄ ᐋᐸᑎᓰᓲ ᐋᐦᑯᓯᑌ ᔮᐃᑌᐃ ᒥᒄ ᐧᐄᒋᐦᒡ ᒋᑲ ᐃᐦᑖᐤ ᐁᑳ ᐧᐄᐧᐄᑦ

ᒋᑕᐧᐋᔒᒻ ᐧᐄᑕᐧᐋᔕ ᐁ ᐧᐄᒋᒋᔅᑯᑕᒫᓱᐧᑖᐤ ᐁ ᐊᔮᔨᐧᑫᓐ ᐅᔫ ᔦᐦᔦᐧᐃᓈᔅᐱᓀᐧᐃᓂᔫ

ᒋᑲᒌ ᐃᔑᓈᑯᓐ ᐁ ᓂᑐᐧᐁᔨᐦᑖᑯᒡ ᒉᒌ ᒋᐸᐦᐄᑲᓅᐦᒡ ᒋᔅᑯᑕᒫᒉᐅᑲᒥᒄ

ᐯᔭᑯᑌᓅ ᐁ ᐃᔑ ᐃᐦᑖᐧᑖᐤ, ᐅᓃᒋᐦᐄᑯᒫᐅᒡ ᑲᔦ ᐅᑕᐧᐋᔒᒧᐧᐋᐤᐦ ᒫᒃ ᑯᑕᑲᒡ ᐊᐧᐁᓂᒌ ᐊᓂᑕ ᐧᐋᒋᒥᑯᐧᑖᐤ ᑲᑕᒌ 
ᐃᔑᓈᑯᓂᔫ ᑲᔦ ᐧᐄᔭᐧᐋᐤ ᒥᓯᐧᐁ ᒉᒌ ᐄᑖᑲᓅᐧᑖᐤ ᒉᒌ ᒋᐸᐦᐆᓱᐧᑖᐤ 

ᒉ ᐊᔨᒥᑐᑕᒣᒄ ᐊᓂᑕ ᐁ ᐯᔭᑯᑌᐅᓯᔦᒄ, ᒉ ᐧᐃᔦᔨᐦᑕᒣᒄ ᑖᓐ ᒋᐹ ᐃᐦᑎᓈᐧᐋᐤ ᒉᒃ ᓂᑕᐧᐁᔨᐦᑖᑯᐦᒉ ᒉᒌ ᒋᐸᐦᐆᓱᔦᒄ 
ᒌᒋᐧᐋᐧᐋᐦᒡ ᐧᐁᐃᐱᔅᒌᔥ᙮  ᐱᒧᐦᑌᐦᐁᐤ ᒪᓯᓇᐦᐄᒉᐅᑲᒥᑯᐦᒡ ᐁᑯᑌ ᒉ ᐅᐦᒋ ᓈᓈᑲᒋᐦᐄᑯᔦᒄᒡ ᑲᔦ ᓂᑐᐦᑯᐃᓂᑲᒥᑯᐦᒡ ᒋᑲ 

ᐅᐦᒋ ᐧᐄᒋᐦᐄᑯᓈᐧᐋᐤ᙮ 

https://static1.squarespace.com/static/5e7000c6dd7d466422af02bc/t/5ee2872c994dc82034a50908/1591904046301/COVID_SelfIsolation-Instructions_InContact_20200507_v3-kit-log.pdf

